
Татарстан Республикасы Министрлар 

Кабинетының «Татарстан 

Республикасында өлкән яшьтәге 

гражданнарны һәм инвалидларны озак 

вакыт карау системасын булдыру буенча 

пилот проектын гамәлгә ашыру 

турында» 2021 ел, 31 март, 198 нче 

карарына үзгәрешләр кертү хакында 
 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республика-

сында өлкән яшьтәге гражданнарны һәм инвалидларны озак вакыт карау 

системасын булдыру буенча пилот проектын гамәлгә ашыру турында» 2021 ел,  

31 март, 198 нче карарына (Татарстан Республикасы Министрлар Кабинетының 

2021 ел, 29 май, 385 нче; 2021 ел, 30 декабрь, 1356 нчы; 2022 ел, 25 апрель, 393 нче; 

2022 ел, 30 декабрь, 1468 нче; 2023 ел, 14 февраль, 143 нче; 2023 ел, 16 март,  

260 нчы; 2023 ел, 15 декабрь, 1623 нче карарлары белән кертелгән үзгәрешләрне 

исәпкә алып) түбәндәге үзгәрешләрне кертергә: 

преамбулада «2023 елда Россия Федерациясенең кайбер субъектларында чит 

кеше каравына мохтаҗ өлкән яшьтәге гражданнарны һәм инвалидларны озак вакыт 

карау системасының бертип моделен гамәлгә ашыру турында» 2022 елның  

15 декабрендәге 781 номерлы» сүзләрен «2024 елда Россия Федерациясендә 

«Демография» илкүләм проектының «Өлкән буын» федераль проекты кысаларында 

чит кеше каравына мохтаҗ өлкән яшьтәге гражданнарны һәм инвалидларны озак 

вакыт карау системасын булдыру буенча пилот проектын гамәлгә ашыру турында» 

2023 елның 29 декабрендәге 902 номерлы» сүзләренә алмаштырырга;  

әлеге карар белән расланган 2023 – 2024 елларда Татарстан Республикасында 

өлкән яшьтәге гражданнарны һәм инвалидларны озак вакытлы карау системасын 

булдыру буенча пилот проектын гамәлгә ашыру турындагы нигезләмәдә: 

 

«XI. Татарстан Республикасында өлкән яшьтәге гражданнарны һәм 

инвалидларны озак вакыт карау системасын булдыру буенча пилот проектын 

гамәлгә ашыру нәтиҗәлелеген бәяләү тәртибе 

 

11.1. Татарстан Республикасында өлкән яшьтәге гражданнарны һәм 

инвалидларны озак вакыт карау системасын булдыру буенча пилот проектын 

гамәлгә ашыру нәтиҗәлелеген бәяләү (алга таба – нәтиҗәлелекне бәяләү) әлеге 

Нигезләмәгә 3 нче кушымтада китерелгән күрсәткечләр ярдәмендә җаваплы 

башкаручылар тарафыннан гамәлгә ашырыла. 

11.2. Әлеге Нигезләмәгә 3 нче кушымтада күрсәтелгән медицина максатчан 

нәтиҗәләре буенча җаваплы башкаручылар ярты елга бер тапкыр, хисап аеннан соң 

килә торган айның 15енә кадәр Татарстан Республикасында өлкән яшьтәге 

гражданнарны һәм инвалидларны озак вакыт карау системасын булдыру буенча 

пилот проектын гамәлгә ашыру нәтиҗәлелеге күрсәткече үтәлеше турындагы 

мәгълүматны Координация үзәгенә җибәрә. Әлеге мәгълүмат хисап чоры өчен чит 

кеше каравына мохтаҗ булучы һәм озак вакыт карау буенча социаль пакетка керә 

торган социаль хезмәтләр күрсәтелүче өлкән яшьтәге гражданнарның һәм 

инвалидларның исемлек составы нигезендә VipNetClient ярдәмендә сакланыла 

торган элемтә каналы буенча җибәрелә. 

11.3. Нәтиҗәлелекне бәяләү буенча гомумиләштерелгән нәтиҗәләр 

Координация үзәге тарафыннан ярты елга бер тапкыр, хисап аеннан соң килә торган 

айның 20есенә кадәр Татарстан Республикасы Хезмәт, халыкны эш белән тәэмин 

итү һәм социаль яклау министрлыгына (алга таба – Министрлык) җибәрелә. 

11.4. «Демография» илкүләм проектының «Өлкән буын» федераль проекты 

кысаларында гамәлгә ашырыла торган Татарстан Республикасында өлкән яшьтәге 

гражданнарны һәм инвалидларны озак вакыт карау системасын булдыру буенча 

пилот проектын гамәлгә ашыру нәтиҗәлелеге нәтиҗәләре турында белешмәләр ел 

саен, хисап елыннан соң килә торган елның I кварталыннан да соңга калмыйча, 

Министрлык тарафыннан Россия Федерациясе Хезмәт һәм социаль яклау 

министрлыгына тапшырыла.»; 

әлеге Нигезләмәнең 1 нче кушымтасын яңа редакциядә (карарга теркәлә) бәян 

итәргә;  

әлеге Нигезләмәнең 2 нче кушымтасын яңа редакциядә (карарга теркәлә) бәян 

итәргә; 

әлеге Нигезләмәгә 3 нче кушымта (карарга теркәлә) өстәргә; 

әлеге карар белән расланган 2023 – 2024 елларда социаль хезмәт күрсәтүгә 

мохтаҗ дип танылган өлкән яшьтәге гражданнарны һәм инвалидларны озак вакыт 

карау системасын булдыру буенча пилот проектын гамәлгә ашыруга юнәлдерелгән 

чараларны финанс белән тәэмин итү кагыйдәләренең 2 пунктында «Татарстан 

Республикасы Министрлар Кабинетының «2014 – 2025 елларга «Татарстан 

Республикасы гражданнарына социаль ярдәм күрсәтү» дәүләт программасын раслау 

турында» 2013 ел, 23 декабрь, 1023 нче карары белән расланган 2014 – 2025 елларга 

«Татарстан Республикасы гражданнарына социаль ярдәм күрсәтү» дәүләт 

программасының» сүзләрен «Татарстан Республикасы Министрлар Кабинетының 

2023 ел, 25 декабрь, б-3099 нчы боерыгы белән расланган 2024 елда Татарстан 

Республикасында чит кеше каравына мохтаҗ өлкән яшьтәге гражданнарны һәм 

инвалидларны озак вакыт карау системасын булдыру буенча чаралар планы («юл 

картасы») нигезендә» сүзләренә алмаштырырга. 

 

 

 

Татарстан Республикасы  

Премьер-министры                                                                                        А.В.Песошин 

 


